
Dalam penulisan latihan ilmiah ini, seperti biasa dalam setiap buku akan
dimulakan dengan mukadimah. ‘Selepas itu akan disertakan isi kandungan bagi
setiap kajian ilmiah seperti bab, fasal dan sebagainya. Disusuli pula dengan

ucapan terima kasih dan penghargaan kepada pihak yang terlibat dalam
menyiapkan latihan ilmiah ini. Kemudian diutarakan pula ringkasan bagi latihan
ilmiah ini berserta terjemahannya ke dalam bahasa Melayu. Sebahagian besar
bahan-bahan dan sumber-sumber dalam latihan ilmiah ini, saya perolehi hasil
perjumpaan dan pertanyaan saya dengan nenek saya dan kedua-dua ibu bapa
saya. Sebahagiannya pula lagi saya dapati dari perpustakaan Universiti Brunei
Darussalam ini sendiri. Latihan ilmiah saya ini membincangkan tentang amalan-
amalan khurafat yang terdapat dalam masyarakat Melayu Brunei di negeri sabah.
/

Dalam bab pertama, saya telah mengutarakan takrif atau, definisi mengenai
dengan yang apa dimaksudkan dengan khurafat, bid’éh, ‘urf atau adat.
Disamping itu juga saya jelaskan hubungan antara khurafat dan adat dalam bab
yang sama. Begitu juga pembahagian jenis khurafat yang terdapat dalam
masyarakat Melayu Brunei di sabah.

Di dalam bab dua, memperkatakan tentang sebab-sebab terjadinya khurafat
dalam masyarakat Melayu dan langkah-langkah atau cara-cara untuk



memulihkannya.

Di dalam bab tiga, membincangkan tentang pandangan syara’ dan hukum-hukum
Islam terhadap amalan-amalan yang berbentuk khurafat ini. la dibahagi-
bahagikan kepada beberapa fasal. Fasal yang pertama membincangkan tentang
amalan-amalan khurafat yang terdapat dalam adat-adat perkahwinan masyarakat
Melayu Brunei di Sabah. Fasal kedua memperkatakan mengenai dengan amalan
khurafat yang terdapat dalam hal-hal yang berkaitan dengan kematian. Fasal
ketiga pula membincangkan tentang khurafat dalam menyambut kelahiran bayi
atau anak. Fasal keempat pula mengenai dengan adat berpindah ke rumah baru.
Fasal kelima tentang adanya kepercayaan keramat bagi kubur dan sebagainya.
Fasal ke enam tentang kepercayaan sial majal dalam masyarakat. Fasal ke tujuh
pula tentang perkara-perkara yang berkaitan dengan akidah. Selepas itu diakhiri
pula dengan penutup dan kgsimpulan yang diperolehi dari latihan ilmiah ini serta
cadangan-cadangan yang berkaitan dengan tajuk tersebut. Seterusnya disertakan
bibliografi bagi bahan-bahan rujukan yang digunakan dalam latihan ilmiah ini.

.

